
INTRODUCION

Na nosa proposta imos falar dun sistema teatral universitario galego, formador
e normalizador teatral, que ao longo de mdis de 25 anos chegou a miles de
alumnos, a centenas de miles de espectadores, que tivo unha presenza destacada
na prensa xeneralista, que realizou centos de representacidns teatrais por toda a
Peninsula ibérica e outros paises, que programou centos de grupos teatrais nos
seus festivais e mostras, tanto galegos, coma estatais ou internacionais. De por
parte, procuramos informar brevemente sobre a variedade de autores, tenden-
cias e estilos que coas representacions teatrais se mostraron ao longo de mdis de
25 anos nun espazo xeogréfico e cultural determinado.

TEATRO UNIVERSITARIO EN GALICIA. UN SISTEMA TEATRAL DE
30 ANOS

O teatro universitario galego ten por cantidade (espectdculos producidos, repre-
sentaciéns realizadas e lugares desas representacions, programacions realizadas en
mostras e festivais, cursos de formacién actoral, actividades paralelas relacionadas
con outras artes escénicas etc.) e por calidade (avalada pola sia permanencia, a
sta aceptacién en numero de alumnos/as, os/as espectadores/as que o seguen, a
cantidade de lugares onde representan as obras etc.) un oco fundamental dentro
do teatro e da cultura galega e dentro do teatro universitario estatal.

A sta grande implantacién comeza en 1990, momento no que a lifa de
axudas ao teatro da administracién autonémica galega excliie en gran medida o
teatro afeccionado. Iso trae aparellado un aumento de compaiifas profesionais,
por unha banda (xa que algtins grupos acceden 4 profesionalizacién para poder
contar con axudas econémicas) e un baleiro en canto 4 necesidade de facer tea-
tro por parte dos amadores desa arte. Co transcorrer dos anos, o teatro afeccio-
nado irase recompofiendo e recolocdndose.

No ano 1990, Galicia non ten unha Escola Superior de Arte Dramdtica e
hai unha demanda importante por parte das persoas que queren facer teatro,
que queren aprender e formarse na arte e no oficio teatral.

Cos antecedentes dos grupos de Filolox{a que vifian traballando desde finais
dos anos 80 (os de idiomas inglés e francés desde antes) e co impulso da Uni-
versidade de Santiago, xorde no curso 1990-1991 a primeira Aula de Teatro
Universitaria, a de Compostela, baixo a direccién de Roberto Salgueiro. Ese
ano ¢ o da segregacién da Universidade de Santiago (dnica ata ese momento en
Galicia) en tres universidades: Santiago (USC) cos Campus de Santiago e Lu-
go, A Coruna (UDC) cos Campus da Coruifia e Ferrol, e Vigo (UV) cos Cam-
pus de Vigo, Ourense e Pontevedra.

Xa no curso 1990-1991 hai unha actividade teatral considerable na Univer-
sidade da Corufia con grupos como Hipdgrifo Violento ou A Balteira que da-
rdn en conformarse no Clube de Teatro da UDC, xunto con outros grupos,
antecedente do que serd a Aula de Teatro da UDC.

A Universidade de Vigo segue o exemplo e crea aulas de teatro nos tres campus
cun modelo propio, aparellindoas a compaiifas profesionais con vocacién docen-
te: Kalandraka en Pontevedra, Sarabela en Ourense e Vagalume en Vigo. Serd no
curso 1993-1994 cando se una o campus de Lugo, da USC, 4 prdctica teatral na
universidade e no curso 1996-1997 aparece o teatro universitario en Ferrol.

Estas aulas de teatro, cos anos, van ir creando unha estrutura en cada cam-
pus, cada unha co seu facer e caracteristicas propias, que vai consolidar a activi-
dade en canto a cursos de formacién e espectdculos anuais. Da forza que vai
collendo a actividade, da calidade das producidns creadas, do impulso daqueles
que dirixen o teatro universitario, xorde a necesidade de non quedar confina-
dos 4 posibilidade de facer s6 unha ou duas representaciéns dos espectdculos no
propio campus e, de af, vén unha xuntanza en Santiago de directores e directo-
ras de aulas (ano 1993). Desta resulta un proxecto de mostras de teatro en Ga-
licia para que as aulas galegas poidan visitar os outros campus e ser receptoras
dos traballos das demais aulas.

Coa consolidacién da actividade e o crecemento, aparecen outras propostas
de colaboracién e, no ano 1996, nunha reunién en Pontevedra deses directores
e directoras, acérdase que pode haber unha cooperacién para organizar mostras
mdis ambiciosas, internacionais, que se abran a toda a cidadania dun xeito de-
cidido e que se vaian convertendo en referentes culturais nas distintas cidades
galegas desde os respectivos campus.

Ainda que esa cooperacién non callou por cuestiéns administrativas, por difi-
cultades en canto aos calendarios e mesmo por ter distintas maneiras de entender

as programacions e o teatro universitario, si que quedou unha inclinacién 4 coor-
dinacién, cando fose posible, entre universidades distintas e moi clara entre os
campus da mesma universidade.

Hai, polo tanto, un periodo de xestacién do teatro universitario que vai do
ano 1990 (nacemento da primeira Aula de Teatro, a de Compostela) ao 1997
(cando aparece o Grupo de Teatro universitario de Ferrol e todos os campus
presentan unha producién teatral institucional) no caso das aulas e grupos ins-
titucionais, e do ano 1994 (cando aparecen as primeiras mostras de Ponteve-
dra, Ourense e Vigo) ao 2004 (nace a MOTTI de Ourense) polo que respecta ao
nacemento de Mostras de Teatro da Universidade.

O ano 1997 foi un ano especial para o teatro universitario galego xa que se
dd unha coordinacién entre todas as universidades para a programacién de
mostras no momento en que todos os campus tefien un grupo institucional
con producién teatral. E este o tinico ano no que hai actividade -e grupo tea-
tral- en todos os campus de Galicia, xa que no periodo mdis prolongado de
actividade no campus de Ferrol -do curso 2010-2011 ao 2013-2014- xa non
hai grupo institucional no Campus de Pontevedra.

Son, os primeiros anos da década dos 90, os albores das aulas de teatro e das
mostras que organizan, nunha época, como lembra Xodn Couto (1997) en do-
cumentos da Aula de Pontevedra con motivo da 22 Mostra de Teatro universi-
tario, sen teléfonos mébiles e sen internet xeneralizada. O contacto cos grupos
cos que se querfa facer intercambio ou aos que se queria programar estableciase
telefonicamente desde locutorios -para que quedase constancia dos gastos de
chamadas a grupos estatais e internacionais- e envidbanse as convocatorias por
correo postal en sobres, o que demoraba as confirmacidns.

Cos anos xeneralizouse o uso do teléfono mdébil e os contactos pasaron a ser
por correo electrénico e con posibilidades de gardar contactos e conversas, o
que foi facilitando certas xestiéns. Ao mesmo tempo foron medrando outros
traballos e burocracias -por veces interminables para poder organizar unha
mostra- que van desde a tardfa confirmacién de orzamentos por parte das ad-
ministraciéns ata esixencias de documentacidns en apartados como os riscos la-
borais ou permisos diversos.

Ter que erguerse 4s 3 da mafd para falar con grupos en Brasil -ou 4s 4 e
media para contactar coa India- ¢ parte dos procesos de programacién dunhas

mostras universitarias que ao longo de 30 anos foron consolidéndose ben na re-
cepcién dos espectadores das diversas cidades ou ben no seguimento nos me-
dios de comunicacién e que chegan a ser eventos culturais de gran relevancia.
Consolidadas en canto 4 recepcidn, outra cousa ¢ en canto ao soporte econd-
mico, pois iso ¢ algo que tefien que gafar despois de pelexalo ano tras ano.
Non se cofiece un plan plurianual por parte de ningunha administracién que
poida facilitar ou mesmo asegurar o traballo que supdén para infraestruturas fe-
bles como as das aulas, soportar tanto traballo sen a constatacién dun apoio
econémico minimamente claro e sélido.

A cantidade de alumnos/as que forman parte das aulas de teatro vai me-
drando ano tras ano, ainda que montaxes como as primeiras de Lugo ou Ou-
rense tefien xa un elenco de 20 actores. Son grupos numerosos, polo xeral, o
que permite pofier en escena obras de teatro que serfa imposible ver noutros
dmbitos como o profesional. Hai varios cursos, nestes 30 anos, nos que o teatro
institucional universitario galego ten 100 actores ou mdis enriba das tdboas
coas suas produci(’)ns —entre outros no curso 2003/04, antes da creacién da
ESAD de Galicia, pero tamén un lustro despois e coa ESAD xa en marcha, no
curso 2008-2009- ou ben estdn en cifras préximas.

O nacemento da ESAD en Galicia, no ano 2005, vén cubrir un oco na for-
macién teatral, labor que estaba a recaer ata ese momento nas aulas de teatro
universitarias ademais de en determinadas escolas municipais de teatro. Coa
chegada desta nova titulacién hai alumnas e alumnos que en anos anteriores se
matriculaban nas aulas de teatro que a partir dese momento pasan a matricu-
larse na ESAD. Porén, a actividade nas aulas de teatro non se viu diminuida
dun xeito significativo por varios motivos.

Por unha banda, a ESAD acolle un ndmero limitado de alumnos/as de toda
Galicia cada ano, e pode dicirse que a demanda ¢ tal que as aulas seguen a ter
gran cantidade de alumnos/as. Ademais, na ESAD matrictlanse aquelas perso-
as que queren facer do teatro a stia profesién e ese non ¢ o caso da maiorfa dos
alumnos das aulas de teatro, ainda que si dalgins. Dos que queren facer do tea-
tro ou da interpretacién o seu modo de vida, hai alumnas e alumnos que antes
da chegada da ESAD pasaban mdis anos nas aulas de teatro, facendo varias
montaxes, ¢ a partir da presenza en Vigo da Escola de Arte Dramdtica ou ben
quedan menos tempo participando nas montaxes das aulas e despois pasan 4

ESAD ou ben, como é o caso de Ourense ao estar nivelada, fan algtins dos ni-
veis e non completan o ciclo da Aula ao pasar, antes de rematalo, 4 ESAD.

Por dltimo, as ensinanzas son complementarias. Se ben € certo que a ESAD ¢
un grande atallo para aqueles que se queren dedicar ao oficio da interpretacién,
as aulas de teatro ensinan o que ¢ o funcionamento dun grupo de teatro. Tras a
formacién inicial vefien os ensaios, a producion e as xiras e con elas as montaxes e
desmontaxes, as viaxes, as convivencias, as adaptaciéns do espectdculo a espazos
ben diversos. Reciben o contacto con aquilo que rodea unha montaxe e que non
s6 ¢ a interpretacién, tamén son as cuestiéns técnicas, a confrontacién con publi-
cos distintos etc. As aulas ofrecen un modelo de aprendizaxe menos sistemdtico,
pero moi semellante ao que ¢ a vida dunha compania teatral, por iso seguen a
manter un gran nivel de aceptacién entre o alumnado.

Nos anos de teatro universitario recollidos no estudo realizado por min 25
anos de teatro universitario galego (1990-2015) (2017) déronse a cofiecer unha
gran cantidade de actrices e actores universitarios que fixeron carreira profesio-
nal ben no teatro ou ben na televisién. Tamén houbo alumnos/as que monta-
ron os seus propios grupos amadores ou compafifas profesionais. Seguro que
hai mdis e que haberd mdis co paso dos anos, pero cremos que é bo como mini-
mo, constatar que polas aulas universitarias galegas pasaron moitos profesionais
da escena e do audiovisual, actrices e actores, autores/as, directores/as de com-
paffas e de festivais, técnicos/as, desenadores/as de figurinos, de son, de luces,
de magquillaxe, profesoras e profesores de teatro, mesmo da ESAD de Galicia,
musicos/as, presentadores/as, produtores/as. ..

Viamos que a ESAD ten unha certa influencia na cantidade e no tipo de
alumnado das aulas pero, ata o de hoxe, non significativa. Porén hai algo que si
tivo importancia nas matriculaciéns de alumnos/as nas aulas universitarias, no
perfil de alumnos/as que pasan a ter e nas xiras que se poden realizar: o chama-
do ‘Plan Bolonia’. Un proceso iniciado a partir da Declaracién de Bolonia en
1999 e asinado polos ministros de educacién de diversos paises europeos que
dd inicio a un proceso de converxencia nas titulaciéns, na comparabilidade dos
sistemas universitarios europeos, que se aproba no 2008 e que se aplica com-
pletamente a partir do ano 2010 nas universidades espafiolas.

As aulas que tifian créditos reconecidos academicamente seguen a telos ainda
que descende o nimero que poden outorgar (antes un crédito equivalia a 10 horas

741



Fernando Dacosta

e agora equivale a 30 horas pero pasan a ser dous os créditos mdximos para ensi-
nanzas como a do teatro, ainda que os/as alumnos/as traballen moitas mdis horas)
e pasan a denominarse ECTS (European Credit Transfer and Accumulation
System ou Sistema Europeo de Transferencia e Acumulacién de Créditos). Con
todo, non ¢ iso o que dificulta as matriculaciéns de universitarios/as nin o que
mdis afecta 4s horas de ensaios, pois as persoas que se apuntaban nas aulas valora-
ban e valoran a obtencién de créditos nun segundo plano en relacién coa aprendi-
zaxe teatral. Hai outros motivos que expofiemos a continuacidn.

Rematan as licenciaturas e pdsase aos graos, polo que no canto de 5 anos os/as
alumnos/as pasan a ter 4 anos de carreira (mais mdster e/ou doutoramento). O
control de asistencia 4 clase, as pricticas obrigatorias, as sesiéns de laboratorio, os
seminarios, os traballos, pasan a ser determinantes, polo que se dificultan os en-
saios a certas horas pero, sobre todo, as xiras. O novo sistema de créditos na uni-
versidade aumenta as horas de asistencia obrigatorias de tal xeito que, igual que
fai dificil aos/4s estudantes compaxinar estudos e traballo, tamén fai que sexa difi-
cil para eles/elas compaxinaren estudos e aula de teatro. Tamén inflde o novo ca-
lendario de exames, xa que vén sendo en xaneiro e maio, e as mostras e festivais
de teatro universitario estin maioritariamente situados entre abril e maio.

Estes novos condicionantes, unidos a unha baixada xeneralizada nos campus
galegos das matriculas de estudantes universitarios -no curso 1999-2000 habia
preto de 100.000 estudantes universitarios en Galicia que pasaron a ser 62.000
no curso 2013/14, practicamente un 40 % menos-, fai que o perfil do alumna-
do das aulas vaia variando e que se abra 4 cidadania, a persoas que non necesa-
riamente estean estudando unha carreira universitaria nese momento. En
ocasiéns, estes alumnos son persoas que xa estdn no dmbito laboral, o que ta-
mén dificulta as xiras teatrais.

Para poder manter a posibilidade dunha xira superior 4s 10 funciéns, mdis
os dias de desprazamento se hai viaxes longas, hai que facer esforzos moi gran-
des por parte de todos os compoifientes das aulas, ademais do econémico que
fai a universidade -este tltimo compensado polo feito de que as aulas de teatro
amosan e difunden o nome da universidade 4 que pertencen ald por onde van-.
Hai universidades que tefien no teatro unha ventd para darse a cofiecer no Es-
tado e internacionalmente.

Velai, en sintese, os motivos do cambio no ndmero e no perfil do alumnado
das aulas de teatro universitarias nos dltimos anos.

Polo que respecta ds montaxes das aulas de teatro, presentan unha gran va-
riedade e riqueza durante os 25 anos obxecto de estudo (1990-2015).

As aulas de teatro universitarias de Galicia produciron, entre o curso 1990-
-1991 e 0 2014-2015, 140 montaxes que xiraron por Galicia, a Peninsula ibérica
e outros pafses. A esta hai que sumar outras 65 montaxes daquelas aulas que te-
fien varios niveis ou daqueles cursos nos que as aulas produciron mdis dunha, o
que dd un total de 205 espectdculos nestes 25 anos. Unha media anual de mdis
de 8 espectdculos, sen contar toda a producién dos grupos universitarios non ins-
titucionais.

Constatamos a existencia de 92 agrupacidns teatrais universitarias non institu-
cionais que existiron nos anos obxecto de estudo -entre 1990-1991 e 2014-
-2015-. Ainda que algins deses grupos fixeron montaxes antes do ano 90 -os
chamados grupos histéricos de Filoloxfa da USC- achegamos aqui o dato do nu-
mero de montaxes realizadas por todos os que tiveron actividade entre 0 ano 1990
e 0 2015: son 313 as montaxes teatrais que realizaron os grupos universitarios non
institucionais. Os grupos histéricos de Filoloxfa da USC son os que mdis produ-
ciéns teatrais tefien no seu haber pois o grupo de Inglés, o grupo de Francés, Cap-
tatio Benevolentiae e Eis superan as 15 produciéns; 0S grupos de Inglés e Francés,
ademais, tefien un bo nimero de produciéns antes do ano 1990.

Se sumamos os 205 espectdculos das aulas de teatro universitarias aos 313
dos grupos universitarios non institucionais, o total ¢ de 518 espectdculos de
teatro universitario estreados entre o curso 1990-1991 e o curso 2014-2015,
cunha media anual de mdis de 20 espectdculos de teatro universitario galego.

Se temos en conta 0o numerosos que adoitan ser os elencos universitarios, es-
tamos a falar de preto de dous milleiros de persoas que pasaron polo teatro uni-
versitario institucional, mdis todas aquelas que pasaron polos grupos
universitarios (92 grupos), e que realizaron montaxes de sala, montaxes de rua,
acciéns teatrais, teatro infantil, teatro de monicreques, musicais etc.

Abrese para os alumnos-actores unha via de traballo no caso dos que se
queiran dedicar profesionalmente a algunha das facetas teatrais. Asi mesmo e,
como minimo, estase a obter un publico cualificado, formado, que aumenta o
ndmero e a capacidade de recepcién de espectadores nunha cidade. Se a expe-
riencia resulta enriquecedora e grata, ese novo espectador atraerd a stia contor-
na. Estase a falar de futuros activistas teatrais: persoas que apoiardn o teatro coa

sda presenza e a dos que o rodean, cos seus cartos da entrada, coa posibilidade
de levar grupos (no caso de profesores e outros colectivos) ou con axudas em-
presariais ou institucionais no caso de futuros directivos ou cargos politicos
(Dacosta 2000: 433, 434).

Respecto dos autores que se montan nas producidns teatrais das aulas de te-
atro universitarias, hai presenza de contempordneos galegos e de dramaturxias
dos propios directores e directoras das aulas, hai creaciéns colectivas, dramatur-
xias a partir de novelas e presenza de autores cldsicos e contempordneos da dra-
maturxia estatal e internacional.

As aulas de teatro universitarias galegas representan as sdas obras en Galicia,
nos diversos campus, e noutras localidades. Chegaron a lugares moi diversos
coas stias montaxes, espallando o seu teatro ademais de por Galicia, por Espa-
fia, Portugal e outros paises. Entre os cursos 1990-1991 e 2014-2015 houbo ac-
tuaciéns en todas as cidades galegas e nun gran nimero de vilas (ademais de
centros penitenciarios e outros espazos non habituais en circuitos teatrais); re-
presentaron en todas as comunidades do Estado espafiol agds en Cantabria e
nas illas Baleares e Canarias; actuaron con moita frecuencia en Portugal (Cha-
ves, Covilha, Coimbra, Lisboa, Aveiro, Vila Nova da Foz Cbéa, Porto) e tiveron,
ademais, funciéns internacionais nos seguintes paises: Bélxica, Noruega, Ale-
mafa, Pafses Baixos, Francia, Lituania, Italia, Marrocos, EUA, Canad4, Porto
Rico ou México. Como se pode constatar, o teatro universitario galego realizou
actuaciéns en lugares ben diversos e distantes, deixando constancia do seu bo
facer e abrindolle portas 4 cultura galega e estatal.

Hai que ter en conta que todos estes logros conséguense contando cuns orza-
mentos moi axustados. Moitas son tamén as funciéns non realizadas despois de
recibir convites en diversas partes do mundo ou do Estado por falta de orzamen-
tos para poder realizalas. Outras realizanse grazas 4 achega das universidades mais
tamén, dun xeito importante, 4 implicacién de alumnado e profesorado. A impli-
cacién é unha das claves do teatro universitario.

Esa implicacién do alumnado e dos directores da Aula ampliase a0 momento
de realizacién das mostras e festivais de teatro universitario. Non se trata sé de
programar unha serie de grupos; ademais de darlle un sentido artistico e social a
esa programacion, procirase o contacto humano, o cofiecemento de procesos, a
aprendizaxe daqueles/as que reciben os espectdculos e daqueles/as que o realizan.

As cantidades non poden revelar todo o que acontece nas mostras de teatro
universitario en relacién con aspectos como o da formacién, o intercambio, o
cofiecemento, a aprendizaxe, o gozo, a disciplina etc. pero poden axudar a fa-
cerse unha idea.

Podemos dicir, con posibilidades de erro non superior ao 2 %, que en 22 anos
(das ediciéns de 1994 4s de 2015) houbo 1.784 representaciéns en Galicia pro-
gramadas polo teatro universitario galego dentro de mostras ou festivais. Destas,
467 foron en Santiago —FITU (233) e Mostra (234)—, 187 na Corufa —semanas,
encontros e FITEUC—, 148 en Pontevedra —Mostras e MITEU de Pontevedra—,
636 en Ourense —Mostra (8), MITEU (468) e MOTTI (160)—, 121 en Vigo
—Mostras e MITEU—, 210 en Lugo —Mostras— e 15 en Ferrol —funciéns do gru-
po universitario de Ferrol e como sede do FITEUC, especialmente no ano 2011.

Un total de 1.784 representaciéns que dan unha media anual en Galicia de
polo menos 81 representaciéns a cargo do teatro universitario, xa que pode ha-
ber outras representacidns puntuais féra das mostras. Hai que ter en conta que
as aulas programan as stias mostras e festivais s6 na primavera, entre os meses
de marzo e maio, excepcidn feita da MOTI de Ourense que é en decembro.

Pasaron polas mostras e festivais de teatro universitario galego grupos de
moitos paises neses 25 anos (47), e dos cinco continentes, aos que hai que su-
mar grupos de toda Espafia, o que sup6n un cuarto dos paises que hai no mun-
do recofiecidos pola ONU. Rexistramos os seguintes:

De Oceanfa: Australia.

De Asia: Xap6n, Palestina, Israel, Libano, India, Irdn, Afganistdn.

De Africa: Costa de Marfil, Guinea Ecuatorial, Angola, Marrocos, Tunisia,
Exipto, Guiné-Bissau, Cabo Verde, Sdhara.

De América: Cuba, Brasil, Arxentina, Ecuador, Colombia, México, Guate-
mala, Honduras, Salvador, Nicaragua, Costa Rica, Chile, Republica Dominica-
na, Estados Unidos, Venezuela, Porto Rico.

De Europa: Hungria, Reino Unido, Italia, Francia, Ucraina, Bielorrusia,
Alemana, Bélxica, Dinamarca, Portugal, Noruega, Bulgaria, Lituania, Rusia.

Dificilmente outra actividade cultural en Galicia, e mesmo féra do dmbito
da cultura, pode atraer a persoas e grupos de procedencias tan diversas. Persoas

e grupos que, pola sta vez, dan a cofiecer a stia presenza en terras galegas nas
stas localidades de orixe, tanto no seu dmbito de amizade e familiar coma no
seu ambito social, cultural e universitario e tamén nos medios de comunicacién
que recollen a nova nos seus lugares de procedencia, o que fai que Galicia ta-
mén sexa cofiecida por esta actividade. Dificilmente poderfa verse en Galicia (e
no Estado) teatro desas procedencias se non fose polo teatro universitario.

A estes datos hai que sumarlle as multiples actividades desenvolvidas dentro
das mostras ou festivais como son exposiciéns, cursos, conferencias, proxeccions,
concertos, encontros, coloquios, premios etc. A danza ten tamén unha presenza
relevante nas programaciéns das mostras e festivais universitarios. Polo que res-
pecta 4 danza universitaria galega, desde hai varios anos, as aulas de teatro e as
mostras e festivais que organizan, contemplan nas sdias programacions as pro-
duciéns das aulas de danza que tamén foron aparecendo e consoliddndose en
distintos campus de Galicia: Santiago, Corufia, Ourense e Lugo.

As mostras convértense deste xeito nun foco cultural no que converxen di-
versas artes que se ven atraidas pola chamada do teatro. Un impulso cultural
que chega cada primavera desde hai dtas décadas.

Hai que engadir ao exposto ata o de agora os espazos culturais e de exhibicién
nos que se programa a actividade realizada polas aulas de teatro universitarias ga-
legas, tanto para as suas representaciéns como para as sias programacions. Trdta-
se dos espazos mdis emblemdticos das artes escénicas galegas: desde o Teatro
Principal de Santiago ou Ourense ata o Teatro Rosalia de Corufia, o Principal de
Pontevedra, o Gustavo Freire de Lugo, o auditorio do Concello de Vigo ou o
Centro Torrente Ballester de Ferrol; salas, locais, centros educativos, auditorios,
centros culturais, rdas e prazas de Galicia recibiron funciéns do teatro universi-
tario galego.

Aquelas mostras de teatro universitario galego que asomaron no ano 1994 che-
garon a ser referencia na programacién cultural das cidades galegas e unha referen-
cia para outras mostras do Estado, ademais de darse a cofiecer internacionalmente.
Temos, polo que vimos, aulas organizadas desde a universidade para a formacién
teatral e a montaxe dunha obra de teatro que xirard por diversos campus de diver-
sas cidades. As aulas de teatro universitario de Galicia, como tamén comprobamos,
relaciénanse cada ano entre elas establecendo intercambio cun principio de reci-
procidade. Esas aulas son os motores e as organizadoras de mostras e festivais de

teatro que cada ano reciben outras aulas e grupos de procedencias variadas e diver-
sas, ademais dos que proceden de Galicia.

Toda esa actividade vén acompafiada dun respaldo de publico que flutda e
varfa por diversas circunstancias pero que, en xeral, ¢ un ndimero moi impor-
tante (sumando as mostras e festivais de Galicia podemos falar de estar ao redor
de 25.000 espectadores/as anuais) e dun seguimento nos medios de comunica-
cién tamén importante, o que fai que a actividade, de xeito indirecto, chegue a
mdis cidaddns. A esta cifra de espectadores/as hai que engadirlle a de aqueles/as
espectadores/as que cada montaxe das aulas galegas ten en cada representacién
que fai féra de Galicia.

Con todos estes datos podemos concluir que estamos diante dun conxunto
de regras ou principios conectados ao redor da actividade teatral universitaria
en Galicia. Un conxunto de actividades (cursos, ensaios, producidns, represen-
taciéns, mostras etc.) que enlazadas entre si contribtien a facer do teatro uni-
versitario galego un referente cultural en Galicia e un referente no teatro
universitario do Estado.

Con maior ou menor orzamento, con mellores ou peores instalaciéns, sé-
guese un modus operandi, un método. Hai un conxunto ordenado de normas
e procedementos que regulan o funcionamento teatral universitario en Galicia,
con regras, principios ou medidas que tefien relacién entre si. Un sistema tea-
tral de 25 anos. Con carencias, con excepcidns, con posibilidades de mellora,
con fraxilidade a pesar da stia importancia, pero hai un sistema teatral do teatro
universitario en Galicia.

O teatro universitario galego recolleu o facho prendido polo teatro universi-
tario de La Barraca e que quedou esmorecendo no ano 36. Previamente 4 apari-
cién dos grupos universitarios nos anos 80, houbo unha aparicién do TEU en
Galicia, sobre todo nos 50 e 60, con montaxes teatrais, lecturas dramatizadas e
outras actividades. Af detivose, ou mdis ben, retivose ese intento de volver pren-
der o facho que parecfa esmorecer de novo coa situacidn social e politica dos
prolongados 40 anos de escuridade franquista. O teatro universitario via como
era o teatro independente o que se postulaba na defensa da cultura e da lingua.
Posteriormente o teatro independente foi derivando cara 4 profesionalizacién ou
cara ao “amateurismo’. E isto que acontecia en Galicia mantifia un paralelismo
co que acontecfa en Espafa, ainda que ese facho procuraba manterse alumeando

coas actividades do teatro universitario de Murcia, Salamanca ou Granada, a
Granada lorquiana.

E co cambio de réxime politico, desde a Facultade de Filoloxia de Compos-
tela, na lingua de Shakespeare, un grupo empezou a darlle pulo de novo ao tea-
tro universitario en Galicia. Seguirfa outro grupo na lingua de Moliere, e
despois outro na lingua de Cervantes e outro, por fin, xa na lingua de Castelao,
Ferreiro, Pedrayo ou Rosalia. E cando foron cinco os grupos, con moitos com-
pofientes cada un, e as semanas teatrais empezaron a ser seguidas por moitos
espectadores, e dunha universidade se pasou a ter tres en Galicia, o facho do te-
atro universitario acabou por recomponerse e alumear de novo, e apareceron as
aulas de teatro, e a proliferacién de grupos, e as mostras, e as representaciéns
etc. E con todo iso os sofios do 36 deron un chouto de 55 anos e as travesfas de
Lorca e Ugarte con La Barraca volveron xurdir multiplicadas por diversos ca-
mifios. E un dos camifios mdis prolificos resultou ser o galego. E as pantasmas
dos que un dfa foran derrotados pasaron a comandar unha tropa libertaria de
aulas e de grupos de teatro universitarios.

En Galicia foise creando un modelo. Un modelo que pasa pola formacién a
comezo de curso, os ensaios cando o grupo estd perfilado, a montaxe coa har-
monizacién dos diversos elementos e linguaxes que a compofien e as represen-
taciéns, contactos con mostras universitarias para poder realizar noutros lugares
esas representaciéns ou para facer intercambios etc.

SITUACION ACTUAL E PERSPECTIVAS

As Aulas de Teatro Universitarias de Galicia presentan modelos que foron pionei-
ros e referencia en Espafia tanto na formacién actoral como na organizacion e xes-
tién de mostras e festivais de teatro. Son aulas que percorreron a peninsula e outros
paises coas stias montaxes. Xunto cos grupos institucionais estin tamén os grupos
universitarios, cunhas propostas arriscadas e ben interesantes, necesitados de axu-
das por parte das universidades, porque os orzamentos para teatro son escasos tan-
to para compafifas profesionais como para as afeccionadas ou as universitarias.

A rede de funciéns, pequena pero efectiva, que un grupo universitario ten
en Galicia non se cofnecia na universidade espafiola. Unha Aula Universitaria

Galega sabe que pode contar con funciéns nos outros campus se non acontece
nada extraordinario, como sabe tamén que vai recibir os seus espectdculos. Iso,
que pode semellar pouco, é unha rede consolidada desde hai anos que garante,
para a Aula que asi o queira, catro funciéns féra do seu campus -antes eran 5,
cando existia a Mostra de Pontevedra-. Mais dun tempo a esta parte a
dificultade para manter ese sistema —por cuestiéns orzamentarias e administra-
tivas- € grande e hai aulas que sofren para poder seguir manténdose. Nos ulti-
mos anos as universidades andaluzas crearon o programa Atalaya -de
intercambio e con actividades aparelladas— que pode facer que a referencia uni-
versitaria estatal vire do noroeste galaico ao sur andaluz.

A actividade que desenvolven as aulas de teatro, coas sdas funciéns e coas
mostras e festivais, repercute na economia local -hoteis, restaurantes, impren-
tas, medios de comunicacién, axencias de viaxes, locais de copas, tendas, taxis,
salarios, seguridade social, proxeccién da cidade e do campus, comercio,
turismo etc.—. Son actividades que ingresan, ademais, un 21 % do que moven
economicamente pola sta actividade cultural ao Estado como Imposto sobre o
Valor Engadido —un IVE dos mdis altos de Europa-, e a situacién non vai cam-
biar ainda que baixen o prezo das entradas, pois o que mdis afecta son as con-
trataciéns e as facturaciéns, e af non estd pensado, de momento, baixar o IVE.

Ao tempo, as universidades, con variaciéns dunhas a outras, fan un esforzo
importante por manter a actividade. Santiago ¢ o Campus que ten mdis conso-
lidada a estrutura, ao estar integrada a Aula de Teatro na propia Universidade.
Porén, sufriron baixadas orzamentarias importantes desde a chamada ‘crise eco-
némica’ do ano 2008, que trouxo aparellada unha redistribucién da riqueza e
unha baixada orzamentaria 4 educacién e 4 cultura. Lugo, con menos activida-
de, recibe un orzamento menor que Santiago.

A Universidade de Vigo mantén unha regularidade nas axudas pero avisa,
desde hai un tempo, de posibles baixadas orzamentarias que afectarfan 4 activi-
dade das aulas. No ano 2010 perdeuse a Aula e a Mostra de Teatro de Ponteve-
dra. Hai intentos de recuperacién da actividade, con conversas, con proxectos
presentados, pero sen concretarse ata o de hoxe nin con posibilidades inmedia-
tas de reaparicién da Aula en Pontevedra. Unha aula histérica, a primeira en
aparecer cando estaba vencellada 4 Escola de Maxisterio, e que desapareceu con
toda a actividade que estaba a desenvolver, con mostras que enchian de especta-
dores o Teatro Principal de Pontevedra.

Ourense e Vigo renovan os contratos cando corresponde, con maior orza-
mento para Ourense, neste caso, que tamén ten varios niveis e unha mostra
moi extensa. Pero na direccién mantiveron unhas lifias estables.

A Universidade da Corufa flutuou no seu apoio 4 Aula de Teatro da Coru-
fla e non axudou, en xeral, a manter a posibilidade dunha Aula en Ferrol. A Au-
la da Corufia cesou na sda actividade nos cursos 2017/18 e 2018/19 e parece
que neste curso estd en vias de retomala. Tanto a Aula como o seu festival estdn
suxeitos a poh’ticas que, por veces, son erraticas.

E tanta a actividade que desenvolven as aulas de teatro universitarias que ne-
cesariamente ten que haber implicacién da Xunta de Galicia (féronse perdendo
os apoios que se recibfan do IGAEM coa aparicién da AGADIC, e as axudas
da Secretarfa Xeral de Cultura son, en xeral, escasas), das deputaciéns e dos
concellos. Na medida en que hai un certo respaldo desas administraciéns, as
aulas de teatro e as stias mostras e festivais chegan mdis alto, mdis rdpido e mdis
forte. Cremos que a estabilidade orzamentaria e a estabilidade dunha politica
cultural plurianual son bésicas para obter mellores resultados.

Desde os seus nacementos, vencelladas en moitos casos ds escolas de maxis-
terio (Pontevedra, Ourense, A Corufia e Lugo), vencelladas 4s filoloxias (San-
tiago e A Corufia), as aulas de teatro universitarias foron medrando para chegar
a toda a comunidade universitaria, a todas as carreiras dos campus, a toda a ci-
dadania e facerse ver, escoitar e sentir por toda Galicia, a Peninsula ibérica e
crear unha rede teatral que chegou ou atraeu o teatro dos cinco continentes.

Con loitas nos diversos campus por un espazo digno para ensaios (esténdase
esa loita por espazos culturais axeitados a toda Galicia e aos diversos dmbitos
culturais), desde pequenas salas, desde ximnasios, desde locais sen calefacciéon
etc. estes grupos conseguiron chegar aos mdis afastados recunchos de Espafa e
Portugal e abrirse cara a0 mundo coa sta arte, coa sta cultura, coas sdas pro-
postas escénicas. Unha loita polos espazos dignos que vai desde os primeiros
grupos de Filoloxfa de Santiago ata as necesidades que hai hoxe no Campus de
Ferrol e de Pontevedra para retomar a actividade.

A vontade é unha constante para poder levar adiante o traballo que supofien
os ensaios con grupos numerosos e con distintos graos de implicacién e nivel de
formacién, para poder realizar producidns, planificar e realizar xiras, programar
e realizar mostras e festivais de teatro con eses orzamentos axustados e inestables.

E, malia todo, seguen sumdndose cada ano grupos de paises distintos que aco-
den d4s mostras de teatro universitario galegas e seguen amplidndose os lugares de
actuacién das aulas de teatro. Desde o ano 2015 (data de remate do estudo) ao
2019, actuaron en Galicia grupos de mdis paises que os xa citados. Haberfa que
incorporar 4 némina presentada os seguintes: Dinamarca, Afganistén, Holanda,
Suecia, Perd, Canadd ou Iraq. E as aulas tamén actuaron en novas localidades da
Peninsula ibérica.

A perspectiva de continuidade existe, a seguridade non. A pesar de todo o
aqui exposto as estruturas son fréxiles e este monumento erguido ao teatro po-
de ser derrubado. Nun momento no que se destinan poucos recursos econémi-
cos para a cultura e para a educacién, cunha baixada continuada de alumnos/as
nos distintos campus, dbrense outras posibilidades como ¢ a do teatro na uni-
versidade para maiores de 55 anos no Campus de Ourense ou o Teatro Senior
da UDC.

Dise do teatro que é arte efémera. Pero hai unha maneira de rachar con iso,
de ir mdis ald, e ¢ crear espectdculos que perduren na memoria do/da especta-
dor/a, no seu maxin, nos seus sofios e na sta cultura. Xa se encargard de darlle
forma no seu interior e transmitilo, mudado por el/a, a outras xeracidns.

Longa vida ao teatro. Longa vida ao teatro universitario.

